
MØTEBOK

Vestlandsrådet

	Dato:
	24. april 2008
	Kl.:
	09.30 – 12.10
	Stad:
	Victoria hotel, Stavanger

	Saknr.:
	8/08  - 13/08 


MØTELEIAR

Tom-Christer Nilsen
DESSE MØTTE
Tvedt, Tom (A-R)

Braut, Jarle (V-R)

Solheim, Ellen (KRF-R)

Egeli, Anita (FRP-R)
møtte for Ola Ingvaldstad

Aasen, Jon (A-MR)

Grimstad, Oskar Jarle (FRP-MR)

Eide, Rigmor Andersen (KRF-MR)

Gjerde, Gunn Berit (V-MR)

Sandal, Nils R. (SP-SF)

Bremer, Tor (A-SF)

Osland, Heidi-Kathrin (SV-SF)

Madsen, Edith Aarebrot (H-SF)
møtte for Mathias Råheim
Kvalsvik, Jostein (FRP-SF)
møtte for Elin Merethe Førde
Handeland, Gisle (A)

Nilsen, Tom-Christer (H)

Kårbø, Pål (KRF)
møtte for Torill Selsvold Nyborg
Børslien, Inge (V)
møtte for Mette Holmefjord Olsen
FORFALL
Søviknes, Terje (FRP)

Ingvaldstad, Ola (FRP-R)

Førde, Elin Merethe (FRP-SF)

Bratland, Olav (H-MR)

Johnsen, Janne (H-R)

Råheim, Mathias (H-SF)

Nyborg, Torill Selsvold (KRF)

Olsen, Mette Holmefjord (SV)

DESSUTAN MØTTE

Fylkesrådmann Paul M. Nilsen, Hordaland fylkeskommune
Fylkesrådmann Liv Fredriksen. Rogaland fylkeskommune

Fylkesrådmann Jan Øhlckers, Sogn og Fjordane fylkeskommune
Rådgjevar Olav Brevik, Møre og Romsdal fylke

Førstekonsulent Randi Klæbo, Rogaland fylkeskommune

Stabsleiar Matti Torgersen, Hordaland fylkeskommune

Informasjonsrådgjevar Simon Sortland, Hordaland fylkeskommune

MERKNADER TIL INNKALLINGA

Det var ingen merknader til innkallinga.
GODKJENNING AV SAKLISTA

Saklista vart godkjent utan merknader.
GODKJENNING AV MØTEBOKA 20.02.08
Møteboka vart godkjend med den merknad at Gunn Berit Gjerde er medlem av Venstre Møre og Romsdal.
YMSE

Meldingar hefte II vart lagt fram i møtet. Fylkestingsvedtak frå Rogaland fylkeskommune, Sogn og Fjordane fylkeskommune, Møre og Romsdal fylke og Hordaland fylkeskommune vedkomande sak om høyring Nasjonal transportplan  2010-2019 vart lagt fram i møtet.
Fylkestingvedtak frå Rogaland og Hordaland vedkomande sak om forvaltingsreforma vart lagt fram i møtet.
Jan Askildsen frå Rokkansenteret UiB, medlem av Magnussenutvalet, orienterte om Magnussen-utvalet og finansiering av helseføretaka.

OPEN TIME
Nils R. Sandal sette fram forslag om at det regionale forskningsfond og SIVA kunne vera tema for neste møte i Vestlandsrådet.
Tor Bremer gjorde framlegg om at Vestlandsrådet måtte få nettverk mot høgare utdanning og få til dialog med institusjonane.

MELDINGAR 

Periode:
21. februar 2008 - 24. april 2008
Nr.
Arkivsak
Referatsakstittel
6/08
200800575-8
Betre kollektivtransport i distrikta - tildeling av midlar for 2008

7/08
200800581-22
Kommunane treng hjelp til renovering av skulebygg

8/08
200800575-6
Vestlandsrådet - Kystveg Bergen - Florø - Ålesund

9/08
200800575-15
Oppfølging NTP 2009-2019

10/08
200800575-14
Uttale NTP - Stad skipstunnel

11/08
200800575-16
Ekspressbuss Vestlandet - Orientering om fase 1 og vidareføring

12/08
200800578-5
Melding om Kystskogbruket

13/08
200802385-3
Regjeringens arbeid med langtidsplanen for forsvaret 2009-2012 - uttalelse fra Vestlandsrådet

SAKNR.

8/08 
INNSPEL TIL ARBEIDET MED STATSBUDSJETTET FOR 2009

Ellen Solheim sette fram slikt forslag til nytt punkt:

”Vestlandsrådet mener det bør etableres kiropraktorutdanning i Norge da kiropraktorer er den eneste store gruppen autorisert helsepersonell som fortsatt ikke har eget utdanningstilbud i Norge. Universitetet i Stavanger (UiS) har arbeidet med planene for et slikt opplegg i flere år og har utarbeidet en omfattende skisse til studieplan. UiS har allerede helsefaglige bachelor- og masterprogrammer i sin portefølje, men ønsker å gi den helsefaglige utdanninga ved deres institusjon mer bredde gjennom et nytt femårig embetsstudie i kiropraktikk. UiS har et godt samarbeid med Universitetet i Bournemouth om dette nye studieprogrammet, og utdanninga er tenkt å foregå med en 80/20 prosent fordeling på engelsk/norsk – noe som vil kunne medvirke til å trekke utenlandske lærekrefter og utenlandske studenter til UiS. Vestlandsrådet anbefaler ar regjeringen bevilger den nødvendige startkapital, slik at UiS kan starte kiropraktorutdanning neste år.”
Gunn Berit Gjerde sette fram slikt forslag:

”Tillegg pkt. 4

Det må settast av midlar til prosjektering av Stad Skipstunnel, gjennomført som eit nasjonalt pionerprosjekt.”
Tom Tvedt sette fram slikt forslag:
”Vestlandsrådet vil peke på at satsinga på Universell utforming må følges opp med nye og friske midler.”
Tom-Christer Nilsen sette fram slikt forslag:

” Gjerde sitt forslag med endring og slikt tillegg:
”nasjonalt pilotprosjekt utenom den ordinære NTP-rammen.”
Røysting

Fylkesrådmannen sitt forslag vart samrøystes vedteke.
Solheim sitt forslag vart samrøystes vedteke.

Gjerde sitt forslag med Nilsen sitt endringsforslag vart samrøystes vedteke.

Tvedt sitt forslag vart samrøystes vedteke.
VEDTAK

Vestlandsrådet ber om at det vert teke omsyn til følgjande sentrale saker for Vestlandet i Statsbudsjettet for 2009.

	1.
	Vestlandsrådet registrerer at det har skjedd ei viss utjamning av inntektene mellom helseføretaka, men at denne forskjellen enno ikkje fullt ut er kompensert. Vi kan ikkje akseptere denne ulikskapen mellom helseføretaka, og krev no at det blir full utjamning i inntektene etter den modellen Magnussen-utvalet gjer framlegg om. 



	2.
	Vestlandsrådet vil peike på at nytt odontologibygg ved Universitetet i Bergen har stått på venteliste i fleire år. Nye lokalitetar er av stor betyding i høve å få til ei god rekruttering til yrket og til å utvikle spisskompetanse innan ulike odontologiske fagfelt. Vestlandsfylka har i dag stor mangel både på almenpraktiserande tannlækjarar og på spesialistar innan odontologi. 



	3.
	Alle Vestlandsfylka har sett i verk store investeringsprogram i høve dei vidaregåande skulane, til saman ligg det føre planar for om lag 3 mrd. Kr. Behovet er likevel estimert til om lag 6 mrd. kr.  Vi ber difor  at det vert avsett midlar slik at rammene for rentefrie lån til skolebygg kan aukast monaleg i høve til rammene frå 2002


	4.
	Vi vil be Regjeringa om at det vert sett av nok midlar til optimal vidareføring av igangsette prosjekt og oppstart av nye prosjekt i samsvar med handlingsprogrammet til Nasjonal transportplan 2006-2009. Vidare at det vert sett av midlar innanfor post 31 Rassikring for å sikre optimal gjennomføring av igangsette prosjekt og oppstart av nye prosjekt i samsvar med handlingsprogrammet til Nasjonal transportplan 2006-2009. 
Det må setjast av midlar til prosjektering av Stad Skipstunnel, gjennomført som eit nasjonalt pilotprosjekt utanom den ordinære NTP-ramma.


	5.
	Vestlandsrådet ber Regjeringa leggje legge fram forslag til ein betre garantiordning for driftskreditt innanfor oppdrett av nye marine artar.



	6.
	Vestlandsrådet meiner det bør etablerast kiropraktorutdanning i Norge då kiropraktorar er den einaste store gruppa autorisert helsepersonell som framleis ikkje har eige utdanningstilbod i Norge. Universitetet i Stavanger (UiS) har arbeidd med planane for eit slikt opplegg i fleire år og har utarbeidd ei omfattande skisse til studieplan. UiS har alt no helsefaglege bachelor- og masterprogram i portefølja si, men ønskjer å gi den helsefaglege utdanninga ved institusjonen meir breidde gjennom eit nytt femårig embetsstudium i kiropraktikk. UiS har eit godt samarbeid med Universitetet i Bournemouth om dette nye studieprogrammet, og utdanninga er tenkt å føregå med ei 80/20 prosent-fordeling på engelsk/norsk – noko som vil kunne medverke til å trekkje utanlandske lærekrefter og utanlandske studentar til UiS. Vestlandsrådet tilrår at regjeringa løyver den nødvendige startkapitalen, slik at UiS kan starte kiropraktorutdanning neste år.



	7.
	Vestlandsrådet vil peike på at satsinga på Universell utforming må følgjast opp med nye og friske midlar.


9/08 
HANDLINGSPLAN FOR EIN INTEGRERT MARITIM POLITIKK I EU

Tor Bremer sette fram slikt endringsforslag:

”Endring av 2. setning i punkt 1:

Vestlandsrådet vil derfor aktivt bidra i prosessen med gjennomføring av handlingsplan …. osv.”
Gunn Berit Gjerde gjorde framlegg om Jon Aasen som deltakar på konferansen Maritime Day 19-20. mai i Brussel. 

Tom Tvedt gjorde framlegg om Janne Johnsen som deltakar på konferansen Maritime Day 19-20. mai i Brussel. 

Nils R. Sandal gjorde framlegg om Mathias Råheim som deltakar på konferansen Maritime Day 19-20. mai i Brussel. 

Tom-Christer Nilsen sa frå om at han var utsending frå Hordland fylkeskommune.
Røysting

Bremer sitt forslag vart samrøystes vedteke.
Gjerde, Tvedt og Sandal sine forslag vart samrøystes vedtekne.

VEDTAK

	1.
	EU sitt arbeid med ein ny maritim strategi er viktig for Vestlandet. Vestlandsrådet vil derfor aktivt bidra i prosessen med gjennomføring av handlingsplan for ein integrert maritim politikk i EU, og ber fylkesrådmannen kome attende med sak om dette til møtet i september. 



	2.
	Vestlandsrådet oppnemner følgjande medlemer til å ta del på konferansen Maritime Day 19-20. mai i Brussel: 
Jon Aasen
Janne Johnsen
Mathias Råheim

Tom-Christer Nilsen



10/08 
UTTALE TIL PLANFORSLAGET TIL NASJONAL TRANSPORTPLAN 2010-2019

Pål Kårbø sette fram slikt forslag:
”Endring siste setning pkt. 8:

……Vestlandet må opp på 1 mrd årleg, m.a.o. det nivået som er presentert av det nasjonale rassikringsgruppa.”
Nils R. Sandal sette fram slikt forslag:
”Endring pkt. 5 

vert auka opp til ”godt over” dagens nivå.

Tillegg pkt. 8

”Vestlandsrådet vil peika på det store, udekka behovet for rassikring og støttar opp om kravet frå nasjonal rassikringsgruppe om ei løyvingstakt på minst 1 mrd årleg for landet samla i NTP 2010-2019. Dei varsla klimaendringane gjer dette heilt nødvendig.”
Pål Kårbø trekte sitt forslag.

Ellen Solheim sette fram slikt forslag:
”Sette punktum etter ”planforslaget”. Ta inn følgende nye tillegg:

”De økonomiske planrammene er imidlertid altfor lave til å kunne nå de oppsatte mål. Total ramme bør derfor økes betydelig – minst 60% - for å synliggjøre at man søker reell måloppnåelse.”

Gisle Handeland sette fram slikt forslag:
”Eget punkt

”Vestlandet vil elles peika på uttalane frå dei respektive fylka i Vestlandsrådet.”
Ellen Solheim trekte ”- minst 60% - ” i forslaget.
Jostein Kvalsvik sette fram slikt forslag:

”Punkt 6

Fylkestinget går inn for at regionane overtek ansvaret for det øvrige riksvegnettet frå 2010. Vi krev at riksvegar som skal overførast til nytt forvaltningsnivå skal vere i forsvarleg stand og må stette dei standardkrav Statens Vegvesen sjølv nyttar ved reglar om overføring. Det er eit absolutt krav at det vert løyvd midlar til etterslep, drift og vedlikehald som gjer dette mogeleg. Dagens fordelingsnøkkel må leggast til grunn for fordeling mellom stamvegar og øvrige riksvegar.”
Gisle Handeland sette fram slikt forslag:

”Alternativ til setning 2 i pkt. 2:

Vestlandsrådet er samd i den auka satsinga på vedlikehalds- og driftsoppgåver, men kan ikkje akseptera at dette går ut over investeringssida i transportplanen.”

Røysting
Fylkesrådmannen sitt forslag pkt 1 til og med ordet planforlaget vart samrøystes vedteke.
Solheim sitt forslag til endring pkt 1 vart samrøystes vedteke mot ingen røyster for fylkesrådmannen sitt forslag.
Fylkesrådmannen sitt forslag til pkt. 2 – 1. setning -vart samrøystes vedteke.
Handeland sitt forslag til alternativ 2. setning i pkt. 2 vart samrøystes vedteke.

Fylkesrådmannen sitt forslag pkt. 2 – 3. setning vart samrøystes vedteke.
Fylkesrådmannen sitt forslag pkt. 3-5 vart samrøystes vedteke
Sandal sitt forslag til endring pkt 5 vart samrøystes vedteke..
Fylkesrådmannen sitt forslag pkt. 6 vart vedteke mot 7 røyster (Kvalsvik, Egeli, Sandal, Osland, Bremer, Aarebrot Madsen, Grimstad) for Kvalsvik sitt forslag.

Pkt. 7 vart samrøystes vedteke.

Fylkesrådmannen sitt forslag pkt. 8 med Sandal sitt tilleggsforslag vart samrøystes vedteke.
Fylkesrådmannen sitt forslag pkt. 9 vart samrøystes vedteke.

Handeland sitt forslag til nytt pkt. vart samrøystess vedteke.

VEDTAK

	1.
	Vestlandsrådet er positiv til målformuleringane i planforslaget.

Dei økonomiske planrammene er imidlertid altfor låge til å kunne nå dei oppsette måla. Total ramme bør derfor aukas betydeleg for å synleggjere at ein søkjer reell måloppnåing.


	2.
	For å få til ei tilfredsstillande utvikling av transportsystemet er det etter Vestlandsrådet sitt syn nødvendig med ei balansert satsing både på drifts- og vedlikehaldstiltak og investeringar. 

Vestlandsrådet er samd i den auka satsinga på vedlikehalds- og driftsoppgåver, men kan ikkje akseptera at dette går ut over investeringssida i transportplanen.   

Vestlandsrådet føreset at dei økonomiske rammene for Nasjonal transportplan 2010-2019 vert auka, og at denne auken går til satsing på strekningsvise investeringstiltak i transportnettet.


	3.
	Vestlandsrådet er i prinsippet positiv til prosjektfinansiering og OPS for m.a å sikre ei meir samanhengande utbygging av strekningar, full utnytting av investeringane, og dermed også reduserte kostnader.  Det er samstundes nødvendig å etablere eit statleg infrastrukturfond uavhengig av statsbudsjettet, som gjer det mogleg å redusere kapitalkostnader ved bompengeinnkreving og låneopptak i samband med prosjektfinansiering og OPS-løysingar. 


	4.
	Vestlandsrådet vil understreke E39 Kyststamvegen som den klart viktigaste stamvegstrekninga på Vestlandet. Vestlandsrådet er tilfreds med at det i planforslaget er lagt opp til ei satsing på mindre investeringstiltak som t.d trafikksikring på E39 Kyststamvegen. For å få gjennomgåande tilfredstillande standard på stamvegstrekninga føreset Vestlandsrådet likevel at investeringsrammene vert auka for også å sikre snarleg og nødvendig gjennomføring av etterslepsprosjekt samt oppstart av nye større planlagde utbyggingsprosjekt. 



	5.
	Vestlandsrådet er sterkt uroa over forslaget til investeringsramme til øvrige riksvegar/framtidige regionvegar i vestlandsfylka. Slike rekordlåge rammer vil få uhaldbare konsekvensar for utvikling av kommunikasjonar og samferdsel på Vestlandet. Vestlandsrådet ber om at dei fylkesfordelte riksvegrammene i det minste vert auka opp til godt over dagens nivå.  



	6.
	I samband med overføring av ansvaret for øvrige riksvegar til det folkevalde regionale nivået finn Vestlandsrådet det uakseptabelt at dette vert gjort utan kompensasjon for standardheving på det same vegnettet. Staten må sørge for at det øvrige riksvegnettet vert overført det folkevalde regionale nivået på ein forsvarleg måte. 



	7.
	Vestlandsrådet meiner etatsforslaget til ny standard for ferjetilbod både for stamvegsambanda og for øvrige riksvegsamband ikkje vil tilfredstille behovet til trafikantane på Vestlandet. For å kunne utvikle næringslivet på Vestlandet vidare og for å kunne oppretthalde hovudtrekka i busetjingsmønsteret ber derfor Vestlandsrådet om at Vestlandsrådet sin ferjestrategi blir lagt til grunn ved utvikling av ferjetilbodet på Vestlandet, og at det blir gitt tilstrekkjelege økonomiske rammer frå staten til dette.



	8.
	Vestlandsrådet viser til Statens vegvesen Region vest sin rassikringsplan, datert 18.september 2006, der det er registrert rasutsette punkt på vegnettet i Rogaland, Hordaland og Sogn og Fjordane med ein samla rassikringskostnad på om lag 6 mrd.kr. I tillegg har Møre og Romsdal tilsvarande rasutsette punkt med ein rassikringskostnad på omalg 1,5-2 mrd.kr. Vestlandsrådet kan ikkje akseptere forslaget til Nasjonal transportplan 2010-2019 der satsinga på framtidig rassikring av riksvegnettet i vestlandsfylka nærmast vert halvert. 
Vestlandsrådet vil peika på det store, udekka behovet for rassikring og støttar opp om kravet frå nasjonal rassikringsgruppe om ei løyvingstakt på minst 1 mrd årleg for landet samla i NTP 2010-2019. Dei varsla klimaendringane gjer dette heilt nødvendig.


	9.
	For sikker og effektiv sjøtransport langs vestlandskysten er Stad skipstunnel eit viktig prosjekt som må planavklarast for snarast mogleg gjennomføring. Skipstunnelen må gjennomførast som eit nasjonalt pionerprosjekt utanom dei ordinære rammene til Kystverket i Nasjonal transportplan.



	10.
	Vestlandet vil elles peika på uttalane frå dei respektive fylka i Vestlandrådet


11/08 
FORVALTINGSREFORMA - HØYRINGSUTTALE

Ellen Solheim sette fram slikt forslag I:
”Vestlandsrådet mener at samlet sett må alle oppgaver fylkesmannen i dag har, som innebærer utøvelse av skjønn, overføres til de nye regionene, slik at fylkesmannen blir sittende igjen med tilsyns- og kontrolloppgaver.”
Ellen Solheim sette fram slikt forslag II:

”De nye regionene bør få ansvar for spesialisthelsetjenesten, som blant annet sykehusene, barneverninstitusjonene, rusomsorgen og de distriktspsykiatriske sentrene.”

Jarle Braut sette fram slikt forslag til nytt punkt:
”Vestlandsrådet ber om at Einskapsfylkemodellen kan få prøvefylkestatus som ein del av forvaltningreformen.”

Jon Aasen sette fram slikt forslag til pkt. 5, nytt bokstavpunkt f:

”Det må vere ein absolutt føresetnad for overføring av ansvaret for øvrige riksvegar at kostnadene blir kompensert fullt ut utan at vegnettet blir ovelevert i forsvarleg stand.”

Gisle Handeland sette fram slikt forslag:

”I samband med overføring av ansvaret for øvrige riksvegar til det folkevalde regionale nivået, finn Vestlandsrådet det uakseptabelt at dette vert gjort utan kompensasjon for standardheving på det same vegnettet. Staten må sørgje for at det øvrige riksvegnettet vert overført til det folkevalde regionale nivået på ein forsvarleg måte.”

Jon Aasen trekte sitt forslag.

Anita Egeli sette fram slikt forslag:

”Vestlandsrådet konstaterer at regionsreformens opprinnelige intensjon ikke har vært gjennomførbar. Således er regionsreformen et navnebytte. Det mest fornuftige vil være å legge ned fylkene, fordele oppgavene mellom kommunene og staten.

Stortingsmeldingen om nye regionsgrenser vil, etter hva Vestlandsrådet oppfatter, ikke bli utarbeidet. Dette aktualiserer samtidig spørsmålet om en kommunereform der kommunene får økt makt og selvbestemmelse.

Den eneste vesentlige oppgaven fylkeskommunen tilføres er rollen som overkommune i plan og arealsaker. Dette betyr at det lokale selvstyret svekkes betraktelig. Vestlandsrådet påpeker intensjonen om å ”desentralisere makt og myndighet”. Fylkeskommunens rolle som overkommune i plan- og arealsaker er et brudd på denne intensjonen.

Hordaland fylkeskommune vil også bemerke at i den grad fylkeskommunen skal overta ansvaret for de nye regionvegene må det betinge et konkret finansieringsopplegg for å ta igjen statens vedlikeholdsetterslep.”

Røysting

Handeland sitt forslag vart vedteke mot 3 røyster (Braut, Tvedt, Solheim).
Braut sitt forslag fekk 7 røyster (Aasen, Grimstad, Gjerde, Aarebrot Madsen, Solheim, Braut, Børslien) og fall.
Fylkesrådmannen sitt forslag vart vedteke mot 4 røyster (Egeli, Kvalsvik, Nilsen, Grimstad) for Egeli sitt forslag.
Solheim sitt forslag I vart samrøystes vedteke.

Solheim sitt forslag II fekk 7 røyster (Kårbø, Børslien, Solheim, Braut, Sandal, Osland, Gjerde) og fall.

VEDTAK

	1.
	Vestlandsrådet er positiv til at fylkeskommunane vert styrkt på fleire område. Dette vil styrkje det demokratisk valde regionnivået, og gi eit grunnlag for ein meir heilskapleg utviklingspolitikk på regionalt nivå. 



	2.
	Vestlandsrådet meiner at innhaldet i høyringsnotatet ikkje samsvarar med ambisjonane. Vidare er det prega av ei sektorvis tilnærming der heilskapsperspektivet manglar. Rådet forventar at dette vert retta opp i Ot. Prp om reforma. 



	3.
	Vestlandsrådet er spesielt kritisk til at ein har utsett spørsmålet om kva for oppgåver innan miljø- og landbruksområdet som skal overtakast av regionane. Under handsaming av St. meld. Nr 12 (2006-2007) understreka Stortinget at dei fleste av desse oppgåvene skal overførast til regionane. Vi meiner difor at høyringsnotatet ikkje er i tråd med Stortinget sine føresetnader.



	4.
	Vidare meiner Vestlandsrådet at oppgåver som i dag er lagt til Norsk Kulturråd og andre oppgåver innan kulturpolitikk må kunne overførast til regionalt folkevald nivå innanfor modellen med forsterka fylkeskommune. 



	5.
	Vestlandsrådet meiner følgjande oppgåver må presiserast i den varsla Odelstingsproposisjonen:

a. Regionane skal ha ein samordningsfunksjon innan kollektivtransport, inklusiv togtilbod og ekspressbuss

b. Styrefordelinga i Innovasjon Norge må gjenspegla eigarsamansettinga.

c. Innføring av forpliktande konsultasjonsordningar med høgskular og regionane.

d. Fullt ansvar for forvalting av spelemidlane til kulturbygg og til lokale og regionale idrettsanlegg, samt til regionale og lokale bygg og anlegg

e. Overføring av personell knytt til strategi- og planfunksjonane ved Statens vegvesen. 
f. I samband med overføring av ansvaret for øvrige riksvegar til det folkevalde regionale nivået, finn Vestlandsrådet det uakseptabelt at dette vert gjort utan kompensasjon for standardheving på det same vegnettet. Staten må sørgje for at det øvrige riksvegnettet vert overført til det folkevalde regionale nivået på ein forsvarleg måte.


	6.
	Vestlandsrådet forventar at regionane får økonomiske rammevilkår som gjer det muleg å gjennomføre dei nemnde oppgåver.



	7.
	Regionale forskingsfond er eit nytt interessant grep, men det er naudsynt staten kjem inn med betydelege friske midlar og at fondet vert fullfinansiert ved oppstart i 2010. 


	8.
	Vestlandsrådet meiner at samla sett må alle oppgåvene Fylkesmannen i dag har, som inneber utøving av skjønn, vert overført til dei nye regionane, slik at Fylkesmannen blir sitjande igjen med tilsyns- og kontrolloppgåver.


12/08 
FRAMLEGG OM STUDIETUR FOR MEDLEMMENE AV VESTLANDSRÅDET TIL STOCKHOLM OG GÖTEBORG

Fylkesrådmannen sitt forslag vart samrøystes vedteke.
VEDTAK
Vestlandsrådet tek sikte på å reise på studietur til Stockholm og Göteborg i løpet av hausten 2008. 
Leiar av rådet får fullmakt til å godkjenne program og tidspunkt for reise.
13/08 
EU SIN SAMEININGSPOLITIKK - ORIENTERING - VIDARE ARBEID

Fylkesrådmannen sitt forslag vart samrøystes vedteke.

VEDTAK

	1.
	Saka vert teke til orientering.



	2.
	Vestlandsrådet ber fylkesrådmannen kome attende med sak om EU sin sameiningspolitikk i september. 


Tom-Christer Nilsen
Mildrid Bertelsen
sekretær

